
GOUVÈNÈ CUOMO ANONSE MEZI SEKIRITE RANFÓSE  APRE ATAK PARIS A  

 
Sou direksyon Gouvènè a, ranfòse sekirite nan Sèvis Dijans ak Sekirite Enteryè, 

Lapolis Eta, Gad Nasyonal, Port Authority ak MTA 
 

One World Trade Center ap yon fwa ankò briye an ble, blan ak wouj an solidarite, 
ansanm avèk Bilding  Alfred E. Smith ak bilding sistèm administrasyon  SUNY 

nan Albany 
 
 
Gouvènè Andrew M. Cuomo jodia te anonse ke li te mande ajans yo nan eta, enkli 
Divizyon Sekirite Enteryè ak Sèvis Ijans, Lapolis Eta New York, Gad Nasyonal, 
Metropolitan Transportation Authority ak Port Authority New York ak New Jersey pou yo 
rete sou gwo vijilans Yo te deplwaye pèsonèl anplis nan zòn ki gen anpil moun yo ak 
nan rasanbleman piblik. Li enpòtan pou remake ke mezi prekosyon sa yo, pa baze sou 
okenn entelijans spesifik ki relye Etazini avèk atak Paris a.   
 
Yè swa Gouvènè Cuomo te mande  pou Yon World Trade Center limen an ble, blan ak 
wouj, e ekspozisyon sa ap kontinye aswè a (samdi 14 novanm) ak demen swa 
(dimanch 15 novanm) an solidarite kontinyèl avèk moun Paris yo.   Anplis anlètèt 
Bilding Alfred E. Smith ak bilding sistèm administrasyon SUNY an nan Albany ap limen 
tou nan koulè Fransè fen semèn sa a.  
 
Gouvènè Cuomo te deklare, “Nan moman tristès nou konfwonte rayisman ki te kondwi 
teworis yo ak lapenn pwofon ansanm avèk pèt li koze.  Men nou konnen ke teworis yo 
pap janm triyonfe– sa pap janm fèt. Nou  kriye anpil pou moun Paris yo, kòm Nouyòkè 
yo te eksperimante menm soufrans ak pèt nan yon tantativ agresyon sou valè libète ak 
egalite nou. Men nou pifò kounye a nan angajman nou a valè sa yo paske jan nou te ye 
anvan. Jodia, nou fè yonsèl – nou kanpe zepòl a zepòl pou nou rejete ekstremis, 
kondane vyolans, epi travay pou reyalize yon avni ki pi bon ak pi briyan pou tout moun.” 
 
“Apre atak terib yè a, nap ranfòse mezi prekosyon nan pwen santral yo toupatou nan 
eta.   Sekirite Nouyòkè yo ansanm avèk viizitè  yo nan eta nou an se priyorite nimewo 
en nou, e nap rete vijilan epi an kontak sere avèk ofisyèl lokal ak federal ansanm avèk 
ajans ranfòsman patnè nou yo.” 

Divizyon Sekirite Enteryè ak Sèvis Ijans  
DHSES te an kontak avèk otorite sekirite piblik lokal enpòtan yo apre atak Paris a.   
DHSES Watch Center, kòm yon prekosyon, te ogmante anpil gwo ransableman piblik, 
enkli diferan lokal espòtif toupatou nan Eta. DHSES rete nan yon eta preparasyon e li 
prepare pou difize enfòmasyon avèk patnè sekirite piblik nou yo nan tout eta jan sa 
nesesè.  
 
Lapolis Eta & Gad Nasyonal 
Lapolis Eta New York ak Gad Nasyonal te an kontak egalman avèk otorite federal yo 
avèk patnè lapolis lokal yo, enkli Depatman Lapolis Vil New York, apre atak yo nan 
Paris.  Sou direksyon Gouvènè a, kòm yon prekosyon, Lapolis Eta ak Gad Nasyonal te 
ogmante siveyans nan enfrastrikti enpòtan yo enkli sant transpòtasyon yo e lap 
deplwaye resous adisyonèl nan gwo rasanbleman piblik yo.  
 
Port Authority New York & New Jersey 
Lapolis Port Authority sou gwo vijilans nan chemendefè, tinèl, pon ajans lan, World 
Trade Center ansanm avèk lòt etablisman yo, apre atak trajik yè a nan Paris. Aksyon yo 
enkli ogmantasyon patwouy ak verifye valiz, otobis, kamyon ak tren nan lokasyon ajans 
lan.  Nap fè vwayajè yo sonje pou yo vijilan epi rapòte nenpòt aktivite sispèk bay lapolis 
oswa lòt otorite yo.  
 
Metropolitan Transportation Authority 
MTA te ogmante patwouy ak siveyans li nan fason pou bay pwoteksyon ki pi elve nan 
tout ajans li yo.   Depatman Lapolis MTA te ranfòse prezans inifòm ak sivil li nan 
estasyon Penn ak tèminal Grand Central ansanm avèk lòt gwo estasyon yo toupatou 
nan chemendefè  Metro-North ak rezo Long Island Rail Road. Ekip kanin Lapolis 
ansanm avèk inite ki gen zam lou yo ap bay pwoteksyon anplis ansanm avèk siy 
remakab pou ogmante sekirite. Kliyan tren yo ap remake tou anpil patwouy, ogmante 
patwouy monte/desann nan tren yo, ak verifye valiz owaza nan diferan lokasyon.   
 
Nan koulis, Depatman Lapolis MTA, Sekirite Transpò Vil New York MTA ak ofisye Tinèl 
ak Pon MTA ap pataje enfòmasyon entelijans epi kowòdone repons menas yo avèk lòt 
ajans lapolis ak sekirite pou asire yon menm sistèm pwoteksyon nan tout rejyon an 
 
Lapolis Eta New York ak manm Gad Nasyonal New York te afekte a lokasyon wo pwofil  
MTA pandan plis pase yon lane, e yap ede pwoteje lokasyon sa yo ansanm avèk pou 
re-asire piblik la ke otorite sa yo angaje pou sekirite yo. MTA kontwole depre gwo 
aktivite piblik ki fèt nan oswa toupre etablisman li yo e lap entansifye aktivite 
sansibilizasyon isit la.   
 
MTA travay etwatman avèk NYPD pou pwoteje tren ak bis New York yo, e Ofisye Tinèl 
ak Pon MTA yo ap itilize yon melanj siveyans teknoloji ak vizyèl pou asire sekirite nan 
sèt pon ak de tinèl yo nan Vil New York. 
 
"Si ou wè yon bagay di yon bagay " 
Nap fè Nouyòkè yo sonje pou yo rete vijilan nan antouraj yo, epi rapòte nenpòt aktivite 

ki parèt sispèk. Yo ka pote rapò nan Sant Counter Terrorism nan Sant Entelijans Eta 
New York atravè liy konsèy teworis li a:   1-866-SAFENYS (1-866-723-3697); or by 
email: ctcenter@nysic.ny.gov. 

